
SAKSPAPIR

Saksnr Utval Type Dato
102/22 Plan- og kommunalteknisk utval PS 28.09.2022

Plan- og kommunalteknisk utval PS
075/23 Plan- og kommunalteknisk utval PS 30.08.2023

Saksbehandlar ArkivsakID
Sture Helle 22/1525

23/1 Kleppe Nordre - Søknad om dispensasjon - bruksendring frå løe til bustadhus - 
handsaming av klage 

Vedlegg:
23/1 Kleppe Nordre - Søknad om dispensasjon frå LNF-føremål - bruksendring - avslag
23/1 - Kleppe Nordre - Klage på avslag på søknad om dispensasjon fra LNF-formål
Klage
GBNR 23/1 i Osterøy kommune - Oversending av uttale til orientering
GBNR. 231 - Nordre Kleppe - Søknad om bruksendring av løe til bustadføremål - Uttale

RÅDMANNEN SITT FRAMLEGG TIL VEDTAK:

"Kommunen sitt vedtak av 29/06/2022 saknr.187/22 vert oppretthalde. Klagen vert ikkje teke til 
fylgje. Saka vert send til Statsforvaltaren i Vestland for vidare handsaming, jf. plan- og 
bygningslova § 1-9, jf. forvaltningslova § 33."

Plan- og kommunalteknisk utval - 102/22

PL - behandling:
Kari L. Mjøs gjorde slikt framlegg: 
"Saka vert utsett. Administrasjonen får i oppdrag av PTU å oppfordre søkjar til å søkje om tiltaket 
også etter jordlova. Saken vert tatt opp igjen når jordlovsvedtaket er tatt."

AVRØYSTING UTSETTING:
Utsettingsframlegget vert vedteke 4 røyster mot 1 røyst.

PL - vedtak:
Saka vert utsett. Administrasjonen får i oppdrag av PTU å oppfordre søkjar til å søkje om tiltaket også 
etter jordlova. Saken vert tatt opp igjen når jordlovsvedtaket er tatt.



Plan- og kommunalteknisk utval - 075/23

PL - behandling:
Utvalet sette fram slikt fellesframlegg:
"Kommunen sitt vedtak av 29/06/2022 saknr.187/22 vert gjort om. Klagen vert teken til fylgje. Det 
vert gjeve dispensasjon i medhald av plan- og bygningslova §19-2 som omsøkt. Bygget sitt 
arkitektoniske utrykk skal bevarast gjennom ei ombygging og bruksendring. 

Vurderinga er at fordelane med dispensasjon er større enn ulempene, og set ikkje LNF-føremålet til 
side. Bygningen representerer i dag ikkje noko verdi som driftsbygning for bruket. Dersom garden 
skal takast i drift att med sjølvstendig dyrehald vil ikkje denne bygningen stette dagens krav mtp 
dyrevelferd med meir, og det vil då verte trong for å oppføre ein ny driftsbygning. Med å gje løyvet 
kan me sikre at bygget ikkje forfell. Tiltaket krev ikkje nytt areal og bandlegg ikkje urørt natur. Det 
vert elles vist til grunngjevinga i dispensasjonssøknaden."

AVRØYSTING:
Utvalet sitt framlegg vert samrøystes vedteke

PL - vedtak:
Kommunen sitt vedtak av 29/06/2022 saknr.187/22 vert gjort om. Klagen vert teken til fylgje. Det 
vert gjeve dispensasjon i medhald av plan- og bygningslova §19-2 som omsøkt. Bygget sitt 
arkitektoniske utrykk skal bevarast gjennom ei ombygging og bruksendring. 

Vurderinga er at fordelane med dispensasjon er større enn ulempene, og set ikkje LNF-føremålet til 
side. Bygningen representerer i dag ikkje noko verdi som driftsbygning for bruket. Dersom garden 
skal takast i drift att med sjølvstendig dyrehald vil ikkje denne bygningen stette dagens krav mtp 
dyrevelferd med meir, og det vil då verte trong for å oppføre ein ny driftsbygning. Med å gje løyvet 
kan me sikre at bygget ikkje forfell. Tiltaket krev ikkje nytt areal og bandlegg ikkje urørt natur. Det 
vert elles vist til grunngjevinga i dispensasjonssøknaden.

Saksopplysningar:
Politisk handsaming
Saka skal avgjerast i plan- og kommunalteknisk utval. 
Dersom plan- og kommunalteknisk utval ikkje tek klagen til følgje, skal saka sendast til 
Statsforvaltaren i Vestland for endeleg handsaming. 
Dersom utvalet tek klagen til følgje, vert vedtaket eit nytt enkeltvedtak som partane, og eventuelle 
offentlege styresmakter med klagerett, kan klaga på. 

Saksopplysningar
Eigedom: 32/1
Tiltakshavar/eigar: Geir Åge Mjeldstad
Søkjar for heimelshavar: Arkoconsult AS
Klagar for heimelshavar: Arkoconsult AS
Klage motteken: 20/08/2022

Saka gjeld
Saka gjeld søknad om dispensasjon for bruksendring av løe til bustad.
Det vart gjeve avslag i vedtak datert 29/06/2022. Det vart gjeve forlenga frist for innsending av klage 
i saka. 



Det er motteke klage på vedtaket av Arkoconsult A/S den 20/08/2022. 

Planstatus
Eigedomen ligg i uregulert område innanfor det som i kommuneplanen sin arealdel er definert som 
LNF-område. Tunet på landbrukseigedomen har våningshus og fjøs/løe rett nord for dette. Det er 
denne bygningen som søkjar vil bruksendre til hytte eller bustad.

Kart/Foto
Utsnitt AR5 M=1:2000 eigedomen sine jordbruksareal

Ortofoto M=1:1000



 



Klage
Klagen gjeld avslag på dispensasjon for bruksendring av fjøs/løe til bustad/hytte og klagar ynskjer 
følgjande endringar i vedtaket det er klaga på:



Kommunen syner elles til motteken klage.

VURDERING
Kommunen har i sitt vedtak datert 29/06/2022 gjort slik vurdering:
Omsyna bak LNF-føremålet er i hovudsak å verne om samfunnsinteresser knytt til landbruk, natur og 
friluftsliv. Det er ynskjeleg å unngå uheldig omdisponering og fragmentering av landbruksområde og 
anna grønstruktur. 
Forvaltningspraksis i kommunen er ikkje å gje dispensasjon for omdisponering av landbruksbygg til 
bustad.



Føremålet med lova er mellom anna å sikre at tiltak vert utført i samsvar med lov, forskrift og 
planvedtak.
Omsyna bak reglane det er søkt om dispensasjon i frå er mellom anna planmessig utbygging og 
landbruk.
Ulemper med dispensasjon vil mellom anna vere negative verknader for landbrukseigedomen.
Fordelar med dispensasjon vil mellom anna vere grunneigar sine ynskje om utvikling av eigedomen.

Rådmannen vurderer saka som negativ for landbrukseigedomen, at denne ikkje er i drift gjer tiltaket 
meir negativt enn om garden var i sjølvstendig drift og tiltaket var ein del av driftsgrunnlaget. 
Dispensasjon for slik omdisponering av driftsbygning vil gje presedens for alle liknande saker. Dersom 
søkjar hadde vore busett på eigedomen, drifta næringsgrunnlaget her og kome med driftsplan som 
synte inntekter til gardsdrifta ville saka vorte vurdert annleis. Slik fakta er pr dato er 
landbrukseigedomen nytta til fritidsbruk, og unntaka som er vist i Veileder H-2401 Garden som 
ressurs gjeld ikkje.

I vurderinga av fordelar og ulemper har kommunen særleg lagt vekt på at landbruksinteressene går 
føre fritidsinteressene.

Etter ei samla og konkret vurdering finn kommunen at vilkåra ikkje er oppfylt for å gje dispensasjon 
frå LNF til omdisponering av fjøs til bustad på gnr. 23 bnr. 1. Arealdisponeringsomsyna som 
kommuneplanen skal ivareta vert direkte råka. Omsyna bak reglane det er søkt om dispensasjon i frå 
og omsyna i føremålsreglane i lova vert vesentleg tilsidesett dersom det vert gjeve dispensasjon til 
tiltaket.

Kommunen har difor kome fram til at det ikkje er føremålstenleg å gje dispensasjon, og dermed 
avslår dispensasjonssøknaden, jf. plan- og bygningslova § 19-2, 2. ledd, 1. punktum.

Kommunen kan ikkje sjå at klagen inneheld nye opplysningar om tiltaket. Her er kome påstandar om 
positiv munnleg uttale som ikkje er stadfesta, og kommunen legg ikkje desse til grunn for 
handsaminga.
Det er og kome krav om skriftleg uttale frå kommunen si landbruksavdeling til klagehandsaminga.
Dette er ei plansak etter plandelen i plan og bygningslova, kommunen har ikkje samordningsplikt i 
slik sak, men skal mellom anna vurdere dispensasjonen sin konsekvens for jordvernet.
Kommunen si vurdering av jordvernet er slik:
Omsyna bak reglane det er søkt om dispensasjon i frå og omsyna i føremålsreglane i lova vert 
vesentleg tilsidesett dersom det vert gjeve dispensasjon til tiltaket.

Konklusjon
Rådmannen rår til at klage av 20/08/2022 ikkje vert teke til følgje, og at kommunen sitt vedtak av 
29/06/2022 saknr. 187/22 vert oppretthalde.
Saka vert send til Statsforvaltaren i Vestland for avgjerd, jf. plan- og bygningslova § 1-9, jf. 
forvaltningslova § 33.


